
SALUTMESAGHOJ SENDITAJ AL GELERNANTOJ DE E-O-UNAM-o-2007
	Argentino (2), Australio (2), Brazilo (8), Germanujo (1), Hispanio (1), Irano (1), Italujo (1), Kolombio (1), Kubo (3), Meksiko (3), Nederlando (1), Pakistaní (1), Vjetnamujo (1),


	PETO: SENDU SALUTMESAGHON AL GEKOMENCANTOJ DE E-O EN MEKSIKO
	TRE KORAJN DANKOJN AL CHIUJ KIUJ SENDIS SALUTMESAGHOJ AL MEKSIKAJ

	Karaj Samideanoj,

La pasintan sabaton 17-an de februaro-2007, komencis la Kurso kaj Klubo de Esperanto en la Universitato Nacia Autonoma de Meksiko (UNAM).

Ni devas diri ke ekde 2003 komencis tiuj kursoj, kaj ni havis pli ol 100 geestudentojn ekde tiam.

La celo de chi mesagho, estas peti al vi, kara samideano, sendu salutmesaghon al la gekomencantoj de la kurso de Esperanto en UNAM, por kuraghigi ilin daurigi la kurson kaj chefe por montri ke la Internacia Linvo ja vivas.

La gekomencantoj estas el diversaj fakoj: internaciaj rilatoj, geografio, juro, kemio, konto, mediologio, pedagogio kaj psikologio.

Sendu salutmesaghon al: luisesperanto@...

Elkore via,

Luis Kordova

Meksikurbo, la 23-an de februaro 2007.
	Kara Amiko kaj Amikino Esperantista:

Nome de gelernantoj de E-o en la UNAM-o, mi dankas al vi pro viaj tre afablaj mesaghoj, senditaj pere de mi al gelernantoj.

Mi jam legis iujn el viaj belaj mesaghoj en la Klaso de E-o en UNAM-o kaj ni legos la aliajn dum la venontaj klasoj.

La gelernantoj multege interesighis pri la mesaghoj, kaj mi kredas ke viaj salutmesaghoj kuraghigos ilin daurigi la lernadon de la Internacia Lingvo E-o.

Mi kredas ke tiuj salutmesaghoj estas ankau laborendajho de Esperantisto.

Elkore via,

Luis Kordova

Meksikurbo, la 5-an de marto 2007.


	Marcelo Casartelli
	Argentino
	23/02/2007
	Karaj geamikoj:

                        Mi gratulas vin pro via volo lerni Esperanton, kiu sendube estas la internacia lingvo de la estonto.

                        Bonvolu akcepti miajn elkorajn salutojn kaj bondezirojn.

                        Amike

                                                                                                              Marcelo Casartelli

Córdoba, Argentino

	Hilmar I S Ferreira
	Brazilo
	24/02/207
	SaLutojn Karegaj el Kurso de Esperanto en UNAM!

Tre kore mi gratulas vin pro via komenco

je Kurso de Esperanto.

Sendube vi eniras  novan mondon.

Kore

Hilmar I S Ferreira

www.geocities.com/hilmar_ilton

UEA-FD-Itabauna kja Salvador, BA, Brazilo

membro de AIS SAN MARINO

	Ronald Baby Gonzalez
	Kubo
	24/02/2007
	Kara gekomencantojn, mi skribas al vi ekde la Universitato de Informadikaj Sciencoj (UCI) en Kubo, mi reprezentas al la Klubo Amikoj de Esperanto, ni ankaux komencos kurson en aprilo. Ni deziras al vi grandajn sukcecojn en via kurso kaj memoru ke Esperanto ne  estas simpla lingvo, gxi estas ankaux vivmaniero kaj ilo por kominikigxi inter ni!!!

Bonfartojn al cxiuj

Ronald Baby González



	Advalk
	Brazilo
	24/02/2007
	Saluton, karaj geamikoj!

Estas cxiam kun granda plezuro, ke mi legas la novajxojn pri via kurso.

La gestudentoj de tiu motiviga kurso devas esti fieraj povi partopreni

en gxi. La nivelo cxiam alta, portos al vi la enkondukon en mondon plena

de espero, frateco, amikeco... Esperantio estas unu el la plej belaj

lokoj por kunvivi! Estu cxiuj vi bonvenaj al tiu mirinda vojagxo, kiu

malfermos al vi pordon de mondo plej bona!

Sukceson,

Advalk Ferreira

Recife - Pernambuco – Brazilo



	Olga Lidia Meneses Duarte
	Kubo
	24/02/2007
	Karaj!

Mi estas kubanino kaj deziras al Vi sukcesojn en la

lernado de Esperanto. Granda fenestro gxi estas kaj vi havos pli da eblecojn por esplori la mondon.

Brakumojn el Kubo!

Olga Lidia



	Esperanto en Mauricio
	Australio
	24/02/2007
	Karaj lernantoj de Esperanto en Klubo de Esperanto

en la Universitato Nacia Autonoma de Meksiko (UNAM).

Ni elkore salutas vin kaj deziras al vi multe da plezuro en la lernado kaj utiligo de la lingvo internacia: 

http://www.lernu.net

Vi certe ekhavos per ghi multajn amikojn el la mondo:

http://www.amikumu.com/
kaj povos gasti che esperantistoj tutmonde:

http://www.tejo.org/ps/ps_lingv/ps_es.htm
Vi akiros kontaktojn kun aliaj universitatanoj:

http://groups.yahoo.com/group/universitato/
Vi povos legi retpaghojn de diversaj lingvistoj kaj lingvemuloj:

http://www.kontakto.info/lingvoj.html
kaj krei, publikigi la viajn por intershanghoj interetnaj, tutmondaj.

Kompreneble, oni povas ankau amuzighi en Esperanto, iri al koncertoj:

http://www.studio-pro.ch/esperanto-muziko.html
Ni kore salutas vin el Svislando:

http://www.kontakto.info/Lausanne-Suiza.html
kaj nome de la esperantistoj en Mauricio.

Stefano Keller

Esperanto en Mauricio

*************************************

	Rosaredek
	Argentino
	24/02/207
	Kara amiko kaj S-no D-ro Luis:

Gratulojn al vi pro via nova kurso en la universitato.

Kaj elkorajn salutojn, nome de esperantistoj el Argentino,

al novaj komencantoj.

Mi deziras al vi plenan sukceson...!

"...rekte, kuraghe kaj ne flankighante

ni iru la vojon celitan!

via

Roberto Sartor

(emerita Univ. docento)

ueajarlibro pagho 100.

Invito al komencantoj: Legu:

http://www.esperanto.org.ar

http://esperantujo.org/http://raporto.info/ 

Auskultu "RADIO AKTIVA"N

http://secure.interuy.com:3220  

(WINAMP o windows media, real player etc.)

http://radioaktiva.esperanto.org.uy

	leonora gonzalez
	Meksiko
	24/02/2007
	Kun gxojo kaj espero baldaux trovi je vi novan grupon da "fresxaj" esperantistoj, salutas vin el Kuernavaka,

Leonora



	Renato Corsetti
	Italujo-UEA
	24/02/207
	Karaj novaj kursanoj de la kurso komencighinta la pasintan sabaton 17-an de februaro-2007, en la Universitato Nacia Autonoma de Meksiko (UNAM),

mi skribas nur por saluti vin kaj deziri al vi bonan daurigon de la kurso. Vi ja havas unu el la plej bonaj kurs-gvidantoj en la tuta Esperanto-movado.

Esperanto estas lingvo facile lernebla kaj facile uzebla kaj krome ghi estas la lingvo de justeco kaj de paco inter la popoloj de la mondo. Kaj ankau vi kiel mi cxerte volas ke paco regu en la mondo kaj ke la homoj kaj la landoj kaj la civilizoj estu samnivelaj, kun samaj rajtoj kaj ebleco.

Esperanto estas tre bnona ilo por chi tio.

Amike

Renato Corsetti

Prezidanto de Universala Esperanto-Asocio

------------------------------------

Renato Corsetti, Via del Castello, 1 

IT-00036 Palestrina, Italujo

<renato.corsetti@gmail.com>

-------------------------------------

	Joaquim Mariano
	Brazilo
	24/02/207
	La dialogo estas la unua pasxo por la monda paco. 

Sed en kia lingvo? Esperanto farigos realan tiun celon!

Mi gartulas al geestudantoj de Esperanto de la  Kurso kaj Klubo de Esperanto en la Universitato Nacia Autonoma de Meksiko (UNAM) pro komenci realigi tiun revon.

Joaquim Mariano

el Brazilo

	Ruben Feldman-Gonzalez
	Meksiko
	24/02/2007
	Muy estimados alumnos de Esperanto de la UNAM;

Han tomado Uds. un a gran iniciativa.

Aprender Esperanto con Luis Cordova,es uno de los

factores que uniran a esta tan dividida humanidad.

Dividida para guerrear, dividida para explotar y

mantener la miseria (la esclavitud que jamas

desaparecio de la historia humana).

Debemos retornar a la igualdad economica original

conque la humanidad fue creada por Dios en el Orden

Original.

El Espernato no lo hara. El Esperanto ayudadara.

Si un pais erradico el analfabetismo en un anio, el

Esperanto puede lograrlo mundialmente en dos anios.

Ni povas havi mondan edukan televidon, per Esperanto,

lernebla en 50 horojn.

En pocas palabras, podemos, con el Esperanto, ayudar a

crear un nuevo mundo, con desinteres, sin la fiebre

del provecho corruptor, sin la guerra para ganar

dinero, sin la miseria, para mantener la esclavitud.

Un abrazo fraternal amigos.

RFG

	Rafael A. Mejia Ospin
	Kolombio
	24/02/2007
	Estimataj geamikoj ekde nun vi farigxis homoj de la mondo kaj la lingvo E-o kunigos nin cxiuj.

Pere de gxi vi povos vojagxi, havi geamikojn cxie, profundigi en viaj fakoj, korespondi ktp.

Profitu la oportunecon lerni nian lingvon, E.o estas fenestro al la mondo

Rafael A. Mejía O

Vicprezidanto Kolombia E-ligo

	José María Salguero
	Hispanio
	24/02/2007
	Saluton. Mi estas instruisto en mezlernejo. Mia fako estas la hispanaj

lingvoj kaj literaturo, sed krome kiel libervola instruado mi organizas

kurson por grupeto de gelernantoj kaj instruistoj. Mi salutas kaj gratulas

la Kurson kaj Klubon de Esperanto en la Universitato  Nacia Autonoma de

Meksiko (UNAM). Precize mia problemo en la kurso estas ke kiam miaj

gelernantoj foriras al universitato, ili perdas kontakton ecx kun la urbo

mem kaj forgesas espperanton. Cxu iu el komencantoj de unuaj kursoj en la

universitato, tio estas cxirkaux 18 au 19jaragxaj volus korespondi per reto

kun kiu el miaj lernantinoj?

Jose Salguero

Don Benito. Hispanio



	Nguyen Thu
	Vjetnamujo
	24/02/2007
	Karaj instruistoj.

Karaj novaj lernantoj de Esperanto,

El fora Vjetnamio, mi sendas al vi mian varman kaj amikan saluton.

Esperanto estas uzata tutmonde, kaj kono de Esperanto helpas vin amikiĝi kun samideanoj el la tuta mondo. Interreto donas flugilojn al Esperanto.

Ĉi-jare okazos en Hanojo, Vjetnamio la 63a Internacia Junulara Kongreso de Esperanto (IJK63). Pro tio multaj studentoj lernas Esperanton por renkontiĝi kun junaj amikoj el la tuta mondo.

Mi bondeziras al vi kuraĝon, paciencon kaj bonan lernadon. Post kelkaj monatoj, vi povos korespondi kun amikoj el la tuta mondo, inkluzive Vjetnamio.

Amike salutas,

Nguyen Xuan Thu

Ĝenerala sekretario de Vjetnama Esperanto-Asocio

	joaogomes Souza
	Brazilo
	24/02/207
	Ne dubu! Esperanto estas videbla parto de la homa frateco! La nepre necesa homfrateco! Daürigu lernadon, fratoj! Ververe Vi partoprenas socian avangardon! Elkore, mi Vin brakumas!  


	Felipe Castro
	Brazilo
	25/02/2007
	Saluton, estimataj meksikanaj samideanoj!

Mi cxiam gxojas, ke pli kaj pli da homoj interesigxas lerni la demokratian neuxtralan lingvon Esperanto.

Gxi estas nun en tre progresigxa stato, disvastigxante tra cxiuj kampoj, precipe pro la mirinda demokratieco de interreto.

Mi deziras bonegajn studojn al vi cxiuj! Gxuu tiom facila lernado!

Fratamike,

-- 

Felipe Castro, el Brazilo, pli specife, el la mirinda urbo Rio-de-Jxanejro.

	Deutscher Esperanto-Bund
	Germanujo
	26/02/2007
	Estimata profesoro Luis Córdova, estimataj komencantoj,

Germana Esperanto Asocio tutkore salutas la komencantojn de la kurso

de Luis Cordóba en la "UNAM" Meksikurbo. Ni tre ghojus se vi, post

bona

lernado de Esperanto, povus viziti la Esperanto-kongresojn, kiuj okazas

en Germanio. Ekzemple la Internacian Printempan Semajnon.

Andreas Emmerich

Prezidanto de Germana Esperanto-Asocio

	Jawaid Eahsan
	Pakistano
	26/02/2007
	Amikajn salutojn  al la lernantoj de la kurso de Esperanto en  Universitato

Nacia Autonoma de Meksiko (UNAM).

Gratulojn pro la fondo de  Klubo de Esperanto en UNAM.

Sincere,

Jawaid Eahsan

P.O.Kesto 26,PK-60000,Multan,Pakistano.

saluton123@esperanto.org

saluton123@esperantoLand.org

...........................................................................................................

Nomo de nia esperanto- grupo estas Multana Esperanto-Rondo (MER).



	Rodrigo de Carvalho M.
	Brazilo
	26/02/2007
	Al la novuloj de UNAM

mi sendas la plej bondezirajn salutojn!

Ke cxiuj vi profitu el la Esperanta internaciigxo kaj gxuu Amikecon unika de Esperantio.

El Brazilo

Rodrigo de Carvalho Mendonça

Bankoficisto, kaj Psikologo

32 jara



	Hamzeh Shafiee
	Irano
	27/02/2007
	Karaj nov-Esperantistaj;

El fora Irano mi salutas vin kaj deziras vian sukceson.

amike;

Hamzeh Shafiee

Tehran, Irano

	Aristophio A. Alves Filho
	Brazilo
	27/02/2007
	Kara samideano,

Gratulon pro via iniciato instrui Esperanton en universitato.  Mi deziras al vi sukceson kaj al viaj gelerantoj bonan lernadon.

En la pasinta jaro mi starigis klason en CEFET-Maceió (Teknika Lernejo). 20 gelernantoj finis la bazan kurson kaj ni intencas daurigi la lernadon en marto. Se vi volas, ni povas kontaktigi niajn klasanojn. Kion vi opinias pri tio? La plej granda parto el ili havas retadreson.

Elkorajn salutojn!

Aristóphio Andrade Alves Filho

Instruisto pri Kemio, Biologio kaj Esperanto

www.esperanto.hpg.ig.com.br

esperantomaceio@yahoo.com.br

esperantomaceio@gmail.com

aristophio@educacao.al.gov.br


	Cabrera
	Kubo
	28/02/2007
	Karaj geesperantistoj.

La esperantistoj de la Granma Esperanto- Filio estas konita ke jam vi apartenas kiel membro de la asocio, do por ni estas granda novajxo cxar la meksikana movado kreska kaj akceptas al la Esperanto kiel la alia lingvo por la komunikado inter la homo.

La esperantistoj estas la personoj kiuj devas defendi ne nur la Esperanto kiel lingvo sed kiel movado gxia kulturo kaj filosofio.

 Kun la Esperanto la sento kreskas por ke la frateco, la solidareco kaj la amikeco estas parto de nia vivo.

Meksikanoj ni ekzistas kiel kubanoj, ni amas la Esperanton kiel ni amas al Meksikio, bonvolu, studu Esperanton tra gxi vi trovos ne nur amikeco sed granda familio.

De Bayamo cxefurbo de la provinco de Granma, Kubo, ni sendas salutmesagxon al vi kaj petas intersxangxi kun vi la tutaj temoj ke vi selektu.

Brakumoj.

               Cabrera.

P.D. Como también nosotros hablamos idioma Español podemos establecer un puente de amistad con los que aun no se han incorporados al grupo, pues todos los cubanos sabemos que México es nuestra otra nación ya que se nos educa y se nos enseña el amor que todos debemos sentir en gratitud a todo lo que recoge la historia desde José Martí hasta Fidel Castro. Muchas gracias a todos ustedes, ojála que a través del Esperanto podamos compartir en tiempo de paz las mismas ideas mediante la correspondencia y aquí en esta ciudad, tierra de tantos hechos históricos y cuna de la nacionalidad cubana.

Fraternalmente. Cabrera.



	Raudón Uribe, Luis I.
	Meksiko
	28/02/2007
	Kara samnomulo:

        Mi gratulas vian laboron por Esperanto kaj petas al vi, sendi salutmesaghon al chiuj viaj gelernantoj el la prezidanto de la Meksika Esperanto Federacio.

        Antauhen!

Elkore,

Luis Raudón

	Joeri Juri
	Nederlando
	02/03/2007
	Karaj lernantoj de UNAM,

kun gxojo kaj miro mi legis pri via kurso. Gxi estos tre utila. Eble

via vido al la mondo estos pli klara, kio jam okazis al mi ekde mia

lernado de la amika lingvo Esperanto.

Varmajn salutojn el malvarma Euxropo!

Juri SMOLDERS, Nederlando



	Debra McCarney
	Australio
	05/03/2007
	Saluton al ĉiuj kiuj ĵus komencis lerni la internacian lingvon, Esperanto.

Vi vere eniras mirindan mondon kie homoj el multaj landoj, kiuj denaske parolas multajn malsamajn lingvojn, povas komunikiĝi kun egaleco kaj facileco. Mi loĝas en Okcident-Aŭstralio kaj eklernis Esperanton antaŭ 10 jaroj. Nun mi havas geamikojn en multaj landoj kiuj ne parolas la anglan kaj mi ĝojas pro tiu tutmonda ligo inter ni. Mi esperas ke baldaŭ vi ĉiuj eltrovos la multajn avantaĝojn paroli la solan veran internacian lingvon.

Amike,

Debra McCarney



	Maurício Signorini
	Brazilo
	04/03/2007
	Saluton, Luis!

Laux via peto aperinta en la listo esperanto-en-kolombio, mi sendas la cxi-suban salutmesagxon al viaj E-lernantoj en UNAM. Pro tio, ke mi skribis la tekston uzante Unikodon, mi sendas kopion al via Yahoo-retadreso. Eble cxi-maniere vi ne havos problemojn por legi, sed mi volonte resendus gxin laux x-skribo, se vi preferus... cxu bone?

Gratulon pro via gravega agado en UNAM!

Sincere, el Brazilo al la frata Meksiko,

Maurício Signorini Prado de Almeida.

--------------------------------------

Saluton, karaj universitatanoj!

Denove, kun ĝojo, mi legis pri nova Esperanto-kurso en via prestiĝa universitato. La fakto estas gratulinda ne nur al UNAM, kiu ebligas al vi studi ĝin, sed speciale al vi, kiuj decidis, ke Esperanto estos unu el la gravaj studobjektoj kiujn vi trovas tie, en tiu agrabla medio, la universitata.

Kiel esperantisto kiu jam plurfoje profitis la lingvon por riĉigi esplorojn pri diversaj kampoj, mi povas diri, ke vi faris bonan elekton. Esperanto ne nur malfermis al mi la pordojn de antaŭe nekonata mondo, kun novaj amikoj en pluraj landoj, sed ankaŭ helpis min kompreni la malsamajn manierojn pripensi la aferojn kiuj estas ĉirkaŭ ni.

Dum mia universitata kurso, juro, ĝi multe taŭgis: dank’ al la genia kreaĵo de Zamenhof, kaj kun la kunlaboro de alilandaj esperantistoj, komparata juro fariĝis ankoraŭ pli interesa – oni havis la impreson interparoli kun la normoj kaj ideoj de la respektivaj leĝaroj kaj juristoj, ĉiam kun rikolto de precizaj klarigoj kaj, feliĉe, en la Internacia Lingvo, kiun mi povas konsideri kiel mian gepatran, la portugalan.

Esperanto, ponto inter diversaj kulturoj, same alportos al vi konojn pri literaturoj (la esperanta kaj la ceteraj) kaj, inter aliaj interesaj konstatoj, ankaŭ faciligos la lernadon de aliaj lingvoj, se vi bezonos aŭ volos studi ilin.

Kaj malgraŭ tio, ke ĝi povas multe utili al vi, sendepende de kiu estas via universitata kurso, ni neniam forgesu, ke ni ĉiuj estas invitataj uzi Esperanton por lumigi la vivon de la aliaj. Ĝi, amikoj, estas gravega ilo por helpi nin konstrui pli bonan mondon!

Tial, bonvole ricevu miajn sincerajn gratulojn kaj bondezirojn! Bonan studadon kaj sukceson!

Amike,

Maurício Signorini Prado de Almeida,

São José do Rio Preto-SP, Brazilo.

PS. Mi aldonas, ke mi estas 25-jara brazilano kiu diplomiĝis antaŭ tri jaroj kaj nun laboras kiel advokato. Sed mi ne forlasis la universitatan medion kaj certe mi ne faros tion: baldaŭ mi fariĝos specialisto pri civila proceduro kaj mi esperas iam fariĝi profesoro! Ĝis!

